
 1 

 

 
 

 
 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᓄᓇᕗᑦ ᒐᕙᒪᒃᑯᖓᑕ 

ᐊᐅᓚᑦᑎᓂᖓᓄᑦ 
 
 
 

ᐊᑐᐃᓐᓇᖃᕐᓂᖅ ᑐᓴᕈᑎᓄᑦ ᓴᐳᔾᔨᓂᕐᒧᓪᓗ ᑲᓐᖑᓇᖅᑎᑕᐅᔪᓂᑦ ᒪᓕᒐᖅ 
 
 

ᐄᐳᕈ 1, 2010-ᒥᓂᒃ ᒫᔾᔨ 31, 2011-ᒧᑦ 
 
 

ᓴᖅᑭᖅᑎᑕᐅᔪᖅ ᓯᕗᓕᖅᑎᓕᕆᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ 
 
 

ᐅᑐᐱᕆ 2011 
 

 

 

 

 

 

 

 

 

 

 

 

 

 

 

 

 

 



 2 

 

2010-2011-ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᓄᓇᕗᑦ ᒐᕙᒪᒃᑯᑦ ᐊᐅᓚᓂᖓᓂᒃ 

ᐊᑐᐃᓐᓇᖃᕐᓂᖅ ᑐᓴᕈᑎᓄᑦ ᓴᐳᔾᔨᓂᕐᒧᓪᓗ ᑲᓐᖑᓇᖅᑎᑕᐅᔪᓂᑦ ᒪᓕᒐᕐᒥᒃ 

 

ᓯᕗᓕᖅᑎᓕᕆᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᖁᕕᐊᓱᑉᐳᑦ ᓴᖅᑭᑎᑦᑎᔭᕆᐊᒃᓴᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂᒃ 

ᐱᔾᔪᑎᖃᖅᑐᖅ ᐊᑐᐃᓐᓇᖃᕐᓂᖅ ᑐᓴᕈᑎᓄᑦ ᓴᐳᔾᔨᓂᕐᒧᓪᓗ ᑲᓐᖑᓇᖅᑎᑕᐅᔪᓂᑦ ᒪᓕᒐᕐᒥᒃ ᐊᕐᕌᒍᒧᑦ ᐱᒋᐊᖅᑐᖅ ᐄᐳᕈ 

1. 2010 ᐃᓱᓕᓐᓂᖃᖅᑐᓂᓗ ᒫᔾᔨ 31, 2011. 
 

ᐱᕙᓪᓕᐊᓯᒪᓂᖓ 
 

ᓄᓇᕗᒻᒥ ᐊᑐᐃᓐᓇᖃᕐᓂᖅ ᑐᓴᕈᑎᓄᑦ ᓴᐳᔾᔨᓂᕐᒧᓪᓗ ᑲᓐᖑᓇᖅᑎᑕᐅᔪᓂᑦ ᒪᓕᒐᖅ ᐊᔾᔨᖃᑐᐃᓐᓇᖅᐳᖅ ᓄᓇᑦᑎᐊᑉ 

ᒪᓕᒐᖏᓐᓂ 1999-ᖑᑎᓪᓗᒍ. ᑕᐃᒪᓐᖓᓂᒃ ᐊᑕᐅᓯᐅᓐᖏᑦᑐᑦ ᐊᓯᔾᔨᖅᑕᐅᓯᒪᕗᑦ ᒪᓕᒐᕐᒧᑦ, ᓄᑖᖑᕆᐊᖅᑕᐅᓪᓗᓂᓗ 

ᐃᓄᓕᒫᓄᑦ ᑎᒥᐅᔪᑦ ᒪᓕᒐᕐᒧᑦ ᑭᐅᔪᐃᑦ ᑕᐃᒍᖅᑕᐅᓂᖏᑦ ᐊᒻᒪᓗ ᓇᓗᓇᐃᖅᑕᐅᔪᑦ ᑖᒃᓱᒪᐅᑉ ᒪᓕᒐᖓᑕ 

ᐊᑐᐊᒐᖏᓐᓂᑦ, ᐅᐃᒍᖅ A-ᒥ. ᑕᒪᓐᓇ ᐊᓯᔾᔨᕈᑎᒃ, ᐊᓪᓚᑕᐅᓚᐅᖅᑐᖅ ᔫᓂ 2004-ᒥ, ᓇᓗᓇᐃᖅᓯᕗᖅ ᐃᓄᓕᒫᓄᑦ 

ᑎᒥᐅᔪᓂᑦ ᐱᓐᖑᖅᑎᑕᐅᓯᒪᔪᓂᑦ ᓄᓇᕘᖃᓕᕐᓂᖓᑕ ᑭᖑᓂᐊᒍᑦ ᐊᒻᒪᓗ ᐲᖅᑕᐅᓪᓗᑎᑦ ᐊᑐᕈᓐᓃᖅᑐᑦ ᑎᒥᐅᔪᐃᑦ 

ᓄᓇᑦᑎᐊᕐᒧᐊᖓᓚᐅᖅᑐᑦ ᐱᑕᖃᕈᓐᓃᖅᓯᒪᔪᓪᓘᓐᓃᑦ ᓄᓇᕘᒥ. ᒪᓕᒐᒃᓴᖅ 18 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒻᒥ ᒪᓕᒐᐃᑦ ᑭᐅᔾᔪᑎᒋᓗᒍ ᓯᒃᓯᐊᓐ 4(2) ᐊᑐᐃᓐᓇᖃᕐᓂᖅ ᑐᓴᕈᑎᓄᑦ ᓴᐳᔾᔨᓂᕐᒧᓪᓗ ᑲᓐᖑᓇᖅᑎᑕᐅᔪᓂᑦ 

ᒪᓕᒐᖅ ᐊᖏᖅᑕᐅᓂᖃᓚᐅᖅᐳᖅ ᓄᕕᐱᕆ2007-ᖑᑎᓪᓗᒍ. ᓯᒃᓯᐊᓐ 4(2) ᐊᑐᓕᕐᓂᖃᓕᕋᔭᓚᐅᖅᑐᖅ ᑎᓯᐱᕆ 31, 

2007-ᒥ ᑕᒪᓐᓇᓗ ᐊᑐᐃᓐᓇᖃᕐᓂᖅ ᑐᓴᕈᑎᓄᑦ ᓴᐳᔾᔨᓂᕐᒧᓪᓗ ᑲᓐᖑᓇᖅᑎᑕᐅᔪᓂᑦ ᒪᓕᒐᖅ 

ᓴᓐᖏᓂᖅᓴᐅᑎᑕᐅᓂᐊᓕᓚᐅᖅᑐᓂ ᓇᓪᓕᐊᓐᓂᑦ ᒪᓕᒐᕐᒥᒃ ᑐᑭᓕᐊᕐᓂᖃᓐᖏᑦᑐᑎᒍᑦ ᐊᑲᐅᓐᖏᓕᐅᕐᓂᖃᕐᓂᑎᒍᓪᓘᓐᓃᑦ, 

ᐊᓯᐊ ᒪᓕᒐᖅ ᓇᓗᓇᐃᖅᓯᒻᒪᕆᓐᖏᒃᑯᓂ ᓴᓐᖏᓂᖅᓴᐅᒐᔭᕐᓂᖓᓂᒃ ᑖᒃᑯᓯᒪ ᐊᑐᐃᓐᓇᖃᕐᓂᕐᒧᑦ ᒪᓕᒐᕐᒥᒃ. 

ᐊᑐᓕᖅᑎᑕᐅᓂᕆᒐᔭᖅᑕᖓᓄᑦ ᓯᒃᓯᐊᓐ 4(2) ᕿᒥᕐᕈᓂᖃᓕᓚᐅᖅᐳᖅ ᓄᓇᕘᒧᑦ ᒪᓕᒐᓕᒫᓂᑦ ᓱᖅᑯᐃᖅᑕᐅᖁᓪᓗᒋᑦ 

ᐊᑲᐅᓐᖏᓕᐅᕈᑕᐅᔪᑦ ᐊᑐᐃᓐᓇᖃᕐᓂᕐᒧᑦ ᒪᓕᒐᕐᒥᒃ ᐊᒻᒪ ᐊᓯᖏᑦ ᒪᓕᒐᐃᑦ ᐊᑐᐊᒐᐃᓪᓘᓐᓃᑦ. ᑕᐃᒃᑯᐊ ᓇᓗᓇᐃᖅᑕᐅᔪᑦ 

ᐊᑲᐅᓐᖏᓕᐅᕈᑏᑦ ᐱᑕᖃᕐᓂᖏᑎᒍᑦ ᕿᒥᕐᕈᔭᐅᓚᐅᖅᐳᑦ ᐋᖅᑭᒋᐊᕐᓂᖃᕆᐊᖃᕐᒪᖔᑕ ᓇᓪᓕᐊᑦ ᒪᓕᒐᖅ 

ᓴᓐᖏᓂᖅᓴᐅᓂᐊᕐᒪᖔᖅ. 

 

ᐊᑐᐃᓐᓇᖃᕐᓂᕐᒧᑦ ᒪᓕᒐᖅ ᐃᓄᓕᒫᓂᑦ ᒪᓕᒐᑎᒍᑦ ᐱᔪᓐᓇᐅᑎᖃᖅᑎᑦᑎᕕᐅᕗᖅ ᐊᑐᐃᓐᓇᖃᕐᓂᕐᒥᒃ ᑐᓴᕈᑎᓂᑦ; 

ᑭᓇᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᕗᖅ ᐊᑐᐃᓐᓇᖃᖅᑎᑕᐅᓂᕐᒥᒃ ᓇᒻᒥᓂᖅ ᑐᓴᒐᒃᓴᓂᑦ ᐃᓄᓕᒫᖅᓯᐅᑎᓄᑦ ᑎᒥᐅᔪᓄᑦ 

ᐱᓯᒪᔭᐅᔪᓄᑦ ᑖᒃᑯᐊᓗ ᑕᒻᒪᖅᓯᒪᔪᖃᖅᐸᑕ ᐋᖅᑭᒋᐊᖅᑕᐅᔪᓐᓇᖁᔨᒍᓐᓇᕐᓗᑎᑦ. 

 

ᒪᓕᒐᖅ ᓇᓗᓇᐃᖅᓯᕗᖅ ᖃᓄᖅ ᓇᒻᒥᓂᕆᔭᒧᑦ ᑐᓴᒐᒃᓴᐃᑦ ᑲᑎᑕᐅᔪᓐᓇᕐᒪᖔᑕ, ᐊᑐᖅᑕᐅᔪᓐᓇᕐᒪᖔᑕ 

ᓴᖅᑭᖅᑎᑕᐅᔪᓐᓇᕐᒪᖔᑕᓗ; ᐃᓄᑐᐃᓐᓇᕐᓂᑦ ᐱᔪᓐᓇᕐᓂᖃᖅᑎᑦᑎᒋᕗᖅ ᐊᑐᐃᓐᓇᖃᕐᓂᕐᒥᓂᒃ ᓇᒻᒥᓂᖅ 

ᑐᓴᒐᒃᓴᖁᑎᒥᓂᑦ ᐃᓄᓕᒫᖅᓯᐅᑎᓄᑦ ᑎᒥᐅᔪᓄᑦ ᐱᓯᒪᔭᐅᔪᓄᑦ ᑖᒃᑯᐊᓗ ᑕᒻᒪᖅᓯᒪᓂᖏᓐᓂᑦ 

ᐋᖅᑭᒋᐊᖅᑕᐅᖁᔨᒍᓐᓇᖅᑐᑎᑦ. 

 

ᒪᓕᒐᖅ ᐃᓛᒃᑰᖓᔪᒥᒃ ᕿᒥᕐᕈᓂᖃᖅᑎᑦᑎᒋᕗᑦᑕᐅᖅ ᐃᓄᓕᒫᖅᓯᐅᑎᓄᑦ ᑎᒥᐅᔪᓄᑦ ᐋᖅᑭᒃᑕᐅᔪᓂᑦ ᒪᓕᒐᐅᑉ ᐊᑖᓂ 

ᑐᓴᒐᒃᓴᓂᑦ ᑲᓐᖑᓇᖅᑎᑕᐅᔪᓂᓪᓗ ᑲᒥᓴᓇᒧᑦ. 

ᐊᑐᐃᓐᓇᖃᕐᓂᕐᒧᑦ ᒪᓕᒐᐅᑉ ᐃᓕᖅᑯᓯᖓ 
 

ᐊᐅᓚᑦᑎᔨᒋᔭᐅᔪᖅ ᐊᑐᐃᓐᓇᖃᕐᓂᕐᒧᑦ ᑐᓴᒐᒃᓴᓂᑦ ᓴᐳᒻᒥᑦᑎᓂᕐᒥᓪᓗ ᑲᓐᖑᓇᖅᑎᑕᐅᔪᓂᑦ ᓯᕗᓕᖅᑎᓕᕆᔨᒃᑯᓐᓃᑦᑐᖅ 

ᑐᑭᒧᐊᕆᖃᑦᑕᕆᐊᖃᖅᐸᑉᐳᖅ ᐊᑐᐃᓐᓇᖃᕐᓂᕐᒧᑦ ᒪᓕᒐᕐᒧᑦ ᐱᓕᕆᐊᓕᒫᓂᑦ ᒐᕙᒪᒃᑯᓐᓂ, ᐱᖃᓯᐅᔾᔭᐅᓪᓗᑎᑦ 

ᒪᓕᒐᓕᕆᔾᔪᑏᑦ, ᐱᓕᒻᒪᖅᓴᕐᓃᑦ, ᐊᑐᐊᒐᐃᑦ ᐃᓕᖅᑯᓰᓪᓗ ᐊᒻᒪ ᐱᓕᕆᕕᖃᑎᒌᒍᑕᐅᔪᓂᑦ. 

 

ᐊᑐᐃᓐᓇᖃᕐᓂᕐᒧᑦ ᒪᓕᒐᕐᒥᒃ ᑐᑭᒧᐊᕆᓂᑦ ᓇᓗᓇᐃᖅᑕᐅᓯᒪᔪᖃᖅᐳᖅ ᐊᑐᓂ ᐃᓄᓕᒫᖅᓯᐅᑎᓄᑦ ᑎᒥᐅᔪᓂ. 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐃᓛᒃᑰᖓᔪᓂᑦ ᑐᑭᒧᐊᖅᑎᑦᑎᔨᖃᖅᐳᑦ ᑕᒪᒥᖓ ᐱᓕᕆᔪᓂᑦ. 

 

ᐃᓛᒃᑰᖓᔪᖅᓯᐅᑎᒧᑦ ᐊᑐᐃᓐᓇᖃᕐᓂᕐᒧᑦ ᐃᓕᖅᑯᓯᒻᒧᑦ ᐱᓕᒻᒪᖅᓴᐃᓂᖃᖅᑎᑦᑎᕙᑉᐳᑦ ᓯᓚᑖᓃᓐᖔᖅᑐᒧᑦ 

ᐃᓛᒃᑰᖓᔪᓕᕆᔨᒧᑦ ᒪᑯᓄᖓ ᑐᑭᒧᐊᖅᑎᑦᑎᔨᓄᑦ ᐊᓯᖏᓐᓄᓪᓗ ᐃᖅᑲᓇᐃᔭᖅᑎᓄᑦ ᑲᒪᒋᔭᖃᖅᑐᓂᑦ ᐊᑐᐃᓐᓇᖃᕐᓂᕐᒧᑦ 

ᑐᒃᓯᕋᐅᑕᐅᔪᓂᑦ, ᐊᑐᐃᓐᓇᖃᕐᓂᕐᒧᑦ ᐊᐅᓚᑦᑎᔨᐅᔪᓂᑦ ᐱᓕᕆᕖᑦ ᐃᓗᐊᓐᓂ ᐊᒻᒪᓗ ᖃᐅᔨᓴᐃᓐᓇᓂᕐᒧᑦ 

ᑲᓐᖑᓇᖅᑎᑕᐅᔪᓂᑦ ᐃᓱᒫᓘᑕᐅᔪᓂᓪᓘᓐᓃᑦ. ᐱᓕᒻᒪᖅᓴᕈᑎᑕᖃᕆᕗᖅᑕᐅᖅ ᓇᓗᓇᐃᖅᓯᒪᓂᖅᓴᓂᑦ ᐊᑐᐃᓐᓇᖃᕐᓂᕐᒧᑦ 

ᑲᓐᖑᓇᖅᑎᑕᐅᔪᓄᓪᓗ ᐱᓕᕆᔪᓂᑦ ᑕᒫᖅᑕᖅᑐᑎᒍᑦ. 

 

ᑎᒥᐅᑉ ᐃᓗᐊᓂ ᐊᑐᐃᓐᓇᖃᕐᓂᕐᒧᑦ ᐱᓕᒻᒪᖅᓴᐃᓂᖃᖅᑎᑦᑎᕙᑉᐳᑦ ᐊᑐᐃᓐᓇᖃᕐᓂᕐᒧᑦ ᐊᐅᓚᑦᑎᔨᒧᑦ 

ᐋᖅᑭᒃᑕᐅᓯᒪᕙᑉᐳᖅ ᐃᖅᑲᓇᐃᔭᖅᑎᓂᑦ ᐃᓕᓴᐃᔾᔪᑕᐅᕙᒃᑐᓂᑦ ᐃᓚᒋᔭᐅᓪᓗᓂᓗ ᐊᓪᓚᑕᐅᓯᒪᔪᓂᑦ ᐱᓕᕆᐊᖃᕐᓂᕐᒧᑦ 

ᐱᓕᒻᒪᖅᓴᐃᓂᕐᒥ ᐃᖃᓗᓐᓂ ᐊᓯᖏᓐᓂᓪᓗ ᓄᓇᓕᓐᓂ. ᑕᒪᒃᑯᐊ ᐱᓕᒻᒪᖅᓴᕈᑏᑦ ᐱᓕᕆᕕᓐᓄᐊᖅᑕᐅᔪᓐᓇᕆᕗᑦ 

ᐃᓄᓕᒫᖅᓯᐅᑎᓄᑦ ᑎᒥᐅᔪᓄᓪᓗ ᐱᔭᕆᐊᖃᓪᓗᐊᑕᖏᑦ ᒪᓕᓪᓗᒋᑦ. ᐊᕐᕌᒍᖓ 2010-2011-ᒥ, 27-ᓂᑦ 

ᐱᓕᒻᒪᖅᓴᕐᓂᖃᓚᐅᖅᐳᖅ. ᑲᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 283 ᐱᓕᒻᒪᖅᓴᖃᑕᐅᓚᐅᖅᐳᑦ. 

ᐱᖃᓯᐅᔾᔭᐅᓚᐅᖅᐳᑦ ᐊᑐᐃᓐᓇᖃᕐᓂᕐᒧᑦ ᐱᓕᒻᒪᖅᓴᕈᑎᓂᑦ ᐱᒋᐊᓐᖓᐅᑎᓂᑦ ᐃᓛᒃᑰᖓᔪᖅᓯᐅᑎᓂᓪᓗ 

ᑐᑭᒧᐊᖅᑎᑦᑎᔨᓄᑦ. ᐃᓛᒃᑰᖓᔪᖅᓯᐅᑏᑦ ᐱᓕᒻᒪᖅᓴᕐᓂᖃᓚᐅᕐᒥᔪᖅ ᖁᓪᓕᐅᓂᖅᓴᓄᑦ ᐊᐅᓚᑦᑎᔨᓄᑦ, ᐊᒻᒪᓗ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᑕᕝᕗᖓ ᐅᓂᒃᑳᒧᑦ ᐅᐃᒍᓯᒪᕗᖅ ᐱᓕᒻᒪᖅᓴᕈᑕᐅᓚᐅᖅᑐᓂᑦ 

2010-2011-ᒥ. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᒻᒪᖅᓴᖃᑕᐅᓚᐅᖅᑐᑦ ᐱᖃᓯᐅᑎᓚᐅᖅᐳᑦ ᐊᑐᐃᓐᓇᖃᕐᓂᕐᒧᑦ 

ᑐᑭᒧᐊᖅᑎᑦᑎᔩᑦ ᑲᑎᒪᓂᖏᑦ, ᐃᒃᓯᕙᐅᑕᖃᖅᑐᑎᑦ ᐊᑐᐃᓐᓇᖃᕐᓂᕐᒧᑦ ᐊᐅᓚᑦᑎᔨᒥᒃ, ᐱᔾᔪᑎᖃᖅᑐᓂᑦ ᐱᓪᓗᐊᑕᓂᑦ, 

ᐃᓱᒫᓘᑕᐅᔪᓂᑦ ᐊᓯᔾᔨᕈᑕᐅᔪᓂᓪᓗ ᓄᐃᑎᑕᐅᔪᓂᑦ. ᐊᒥᓲᓂᖅᓴᐃᑦ ᐃᖃᓗᓐᓃᓚᐅᖅᐳᑦ ᐱᓕᒻᒪᖅᓴᕐᓂᖃᕋᓗᐊᑐᓂ 

ᐃᖃᓗᑦᑑᑦᑎᐊᒥ ᑲᖏᖅᖠᓂᕐᒥᓗ. 

 

ᐊᑐᐃᓐᓇᖃᕐᓂᕐᒧᑦ ᐊᐅᓚᑦᑎᔨ ᐱᓕᕆᖃᑎᖃᖅᐸᑉᐳᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ 

ᐊᓪᓚᒃᓯᒪᔪᓕᕆᔨᒃᑯᖏᓐᓂᑦ, ᓄᓇᕘᒥ ᐊᓪᓚᒐᓕᕆᔨ ᐃᓚᐅᓪᓗᓂ ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᐃᓚᒋᔭᐅᓪᓗᓂ 

ᐃᓄᓕᒫᖅᓯᐅᑎᓄᑦ ᐊᓪᓚᒐᕐᓂᑦ ᑲᑎᒪᔨᕋᓛᒃᑯᓐᓂ.

ᐅ 
 

2010-2011 ᐊᕐᕌᒍᖓᓂ, ᓄᓇᕗᑦ ᒐᕙᒪᒃᑯᖓᑦ ᑐᒃᓯᕋᕐᕕᐅᓂᖃᓚᐅᖅᐳᖅ ᐊᑐᐃᓐᓇᖃᕐᓂᕐᒧᑦ ᒪᓕᒐᑎᒍᑦ 

ᑐᒃᓯᕋᐅᑎᓂᓂᑦ 119-ᓂᑦ; 68 ᐃᓄᑐᐃᓐᓇᕐᒦᖔᓚᐅᖅᐳᑦ ᐊᑐᐃᓐᓇᖃᕈᒪᓪᓗᑎᑦ ᓇᒻᒥᓂᖅ ᑐᓴᒐᒃᓴᖁᑎᒥᓂᑦ, 43 

ᑐᒃᓯᕋᕐᓂᐅᓚᐅᖅᐳᑦ ᐊᑐᐃᓐᓇᖃᕈᒪᓪᓗᑎᑦ ᑕᒪᐃᓐᓅᓕᖓᔪᖅᓯᐅᑎᓂᑦ ᒐᕙᒪᒃᑯᑦ ᐊᓪᓚᒃᓯᒪᔪᖁᑎᖏᓐᓂ 

ᐊᑐᐃᓐᓇᖃᕐᓂᕐᒧᑦ ᑎᑎᕋᖅᓯᒪᔪᐃᑦ ᒪᓕᒐᐅᑉ ᐊᑖᓂ ᐊᒻᒪᓗ 8 ᑐᒃᓯᕋᕐᓂᐅᓚᐅᖅᐳᑦ ᐊᓯᖏᓐᓂᑦ ᒐᕙᒪᓂᑦ 

ᕿᒥᕐᕈᓂᖃᖁᓪᓗᒍ ᐊᑐᐃᓐᓇᖃᕐᓂᕐᒧᑦ ᒪᓕᒐᖁᑎᖏᑕ ᐊᑖᑎᒎᖅᑐᓂᑦ. ᑐᒃᓯᕋᖅᑐᖃᓚᐅᓐᖏᓚᖅ ᑕᒻᒪᖅᓯᒪᔪᓂᑦ ᓇᒻᒥᓂᖅ 

ᑐᓴᒐᒃᓴᓄᑦ ᐋᖅᑭᒋᐊᕆᔪᒪᓂᕐᒧᑦ. 

 

ᐃᓄᓕᒫᖅᓯᐅᑏᑦ ᑎᒥᐅᔪᑦ ᐃᒫᑐᐃᓐᓇᖅ ᑐᒃᓯᕋᐅᑎᓂᑦ ᐊᑐᐃᓐᓇᖃᕐᓂᕐᒧᑦ ᑐᓴᒐᒃᓴᓂᑦ ᐱᓕᕆᕙᑉᐳᑦ ᑕᒫᖅᑕᖅᑐᒥᒃ. 

ᐊᔪᕐᓇᖏᑦᑐᒃᑯᑦ ᑐᒃᓯᕋᖅᑐᖅ ᐊᑐᐃᓐᓇᖃᖅᑎᑕᐅᔪᓐᓇᖅᐳᖅ ᑐᓴᒐᒃᓴᓂᑦ ᐅᖃᖃᑎᒌᓪᓗᑎᑦ ᐃᓄᓕᒫᖅᓯᐅᑎᓄᑦ ᑎᒥᐅᔪᒧᑦ. 

ᑕᒪᒃᑯᐊ ᑐᒃᓯᕋᖅᑕᐅᔪᑦ ᐱᓕᕆᐊᖑᕙᑉᐳᑦ ᒪᓕᒐᐅᑉ ᐱᔾᔪᑎᖓ ᐊᑐᖅᑕᐅᓪᓗᓂ ᑭᓯᐊᓂ ᐃᓕᖅᑯᓯᓪᓚᕆᐊᓗᖃᖅᑐᒥᒃ 

ᐱᓇᓂ. ᐊᑐᓂ ᐃᓄᓕᒫᖅᓯᐅᑎᓄᑦ ᑎᒥᐅᔪᑦ ᑐᒃᓯᕋᐅᑎᓕᕆᕙᑉᐳᑦ ᖃᐅᑕᒫᑎᒍᑦ. 

 

ᐱᖓᓱᑦ ᐱᓕᕆᕖᑦ - ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ 

ᑐᒃᓯᕋᕐᕕᐅᓯᒪᕗᑦ ᐱᔾᔪᑎᖃᖅᑐᓂᑦ ᐊᓪᓚᓄᑦ ᑐᔪᕐᒥᕕᐅᓚᐅᖅᑐᓄᓪᓗ ᐃᓕᓐᓂᐊᕐᕕᓐᓄᑦ ᐋᖅᑮᔾᔪᑎᓂᑦ. 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑕᒪᒃᑯᓂᖓ ᐃᒫᑐᐃᓐᓇᖅ ᐱᓕᕆᕙᒃᐳᑦ, ᕿᒥᕐᕈᓂᖃᓚᐅᖅᑎᓪᓗᒍ ᑐᓴᒐᒃᓴᓂᑦ 

ᑲᓐᖑᓇᖅᑎᑕᐅᔪᓂᓪᓗ ᑲᒥᓴᓇᒧᑦ ᒪᓕᒐᓕᕆᔨᒃᑯᑦ ᑕᒪᒃᑯᓂᖓ ᐃᓕᖅᑯᓯᖃᕆᐊᖃᖅᑐᒥᒃ ᐱᓕᕆᐊᖃᓯᕙᑉᐳᑦ, 

ᐃᓕᓐᓂᐊᖅᑐᓕᕆᔨᒃᑯᓪᓕ ᑕᒪᒃᑯᓂᖓ ᐃᓕᖅᑯᓯᖃᖅᑐᑎᒍᑦ ᐱᓕᕆᐊᖃᖅᐸᒃᑎᓪᓗᒋᑦ. ᑕᒪᒃᑯᐊ ᑐᒃᓯᕋᐅᑎᑦ 

ᒪᓕᒐᓕᕆᔨᒋᔭᐅᔪᓂᑦ ᐱᕙᑉᐳᑦ ᐱᔨᑦᑎᕋᖅᑐᑎᑦ ᑕᐃᒃᑯᓂᖓ ᐊᓪᓚᓄᑦ ᑐᔪᕐᒥᕕᓕᓐᓄᓪᓗ ᐃᓕᓐᓂᐊᕐᕕᓐᓄᑦ 

ᐊᖏᖃᑎᒌᒍᑕᐅᓚᐅᖅᑐᒥᒃ ᐃᓚᐅᔪᓄᑦ ᒐᕙᒪᑐᖃᒃᑯᓂᓪᓘᓐᓃᑦ ᑕᒪᒃᑯᐊ ᐱᔪᒪᔭᒥᓂᑦ ᐱᓕᕆᔪᓐᓇᖁᓪᓗᒋᑦ. ᑕᒪᒃᑯᐊ 

ᐱᓕᕆᐊᕆᔭᐅᔪᒻᒪᕆᐅᒋᐊᖃᖅᐸᑉᐳᑦ ᑐᑭᓯᒋᐊᕈᑎᑭᑦᑑᕙᒻᒪᑕ ᑐᒃᓯᕋᐅᑕᐅᒋᐊᓐᖓᑎᓪᓗᒋᑦ ᑕᒪᒃᑯᐊᓗ, ᐱᓗᐊᖅᑐᒥᒃ 

ᐋᓐᓂᐊᖅᑐᓕᕆᓂᑎᒎᖓᔪᑎᒍᑦ, ᓄᓇᓕᒐᓴᓐᓄᐊᖓᒍᓐᓇᕐᒪᑕ. ᑕᕝᕙᓂ ᐊᕐᕌᒍᒥ, ᐋᓐᓂᐊᖅᑕᐃᓕᒪᔪᓕᕈᔨᒃᑯᑦ ᑲᒪᓚᐅᖅᐳᑦ 

58-ᓂᑦ ᑐᒃᓯᕋᐅᑕᐅᔪᓂᑦ ᐊᑯᓂᐊᑎᒋᓚᐅᖅᑐᑎᓪᓗ 184 ᐃᑲᕐᕋᓂᑦ. ᑕᕝᕙᓂᑦᓴᐃᓐᓇᕐᓗ ᐃᓕᓐᓂᐊᖅᑐᓕᕆᔨᒃᑯᑦ 6-ᓂᑦ 

ᑲᒪᓚᐅᖅᐳᑦ ᐃᑲᕐᕋᓂᑦ 43-ᓂᑦ ᐱᓕᕆᐊᖑᓇᓱᓚᐅᖅᑐᑎᑦ. ᒪᓕᒐᓕᕆᔨᒃᑯᑦ ᑎᓴᒪᓂᑦ ᑐᒃᓯᕋᖅᑕᐅᓂᖃᓚᐅᖅᐳᑦ 

ᐃᑲᕐᕋᖃᖅᑐᑎᑦ 9-ᓂᑦ. 

 

ᐱᓕᕆᐊᖑᓂᕐᒧᑦ ᐃᑲᕐᕋᓄᑦ ᐃᓚᒋᔭᐅᒻᒥᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑐᑭᓕᐊᕆᒋᐊᖅᑕᐅᕙᓕᖅᐳᑦ ᑐᒃᓯᕋᖅᑕᐅᔪᑦ 

ᖃᑦᓯᐅᓂᖏᑦ ᐊᓯᖏᓐᓄᑦ ᐱᓕᕆᕕᓐᓄᑦ ᐃᖅᑲᓇᐃᔭᖅᑏᑦ ᓇᒻᒥᓂᖅ ᑐᓴᒐᒃᓴᖏᓐᓂᑦ ᖃᕆᓴᐅᔭᒃᑰᖓᔪᑎᒍᑦ. ᑕᒪᒃᑯᐊ 

ᐊᑐᐃᓐᓇᖃᕐᓂᕐᒧᑦ ᑐᑭᒧᐊᕆᔨᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᐊᖑᕙᑉᐳᑦ ᐊᒻᒪ ᑐᓴᒐᒃᓴᐃᑦ ᑐᓂᐅᖅᑲᖅᑕᐅᕙᑉᐳᑦ 

ᑭᓯᐊᓂ ᐱᓕᕆᕖᑦ ᐱᔭᕆᐊᖃᕐᓂᖏᓐᓄᑦ ᐱᒋᐊᖃᕈᑎᑦ. ᑲᑎᓪᓗᒋᑦ ᐃᑲᕐᕋᐃᑦ 13 ᐱᓕᕆᐊᖑᓂᖃᓚᐅᖅᐳᑦ 

ᖃᕆᓴᐅᔭᑎᒍᑦ ᑐᒃᓯᕋᐅᑕᐅᔪᑦ. 

 

ᐃᓄᓕᒫᖅᓯᐅᑎᓄᑦ ᑎᒥᐅᔪᑦ ᐊᑐᐊᒐᓕᐅᖁᔭᔪᐃᓐᓇᐅᕙᑉᐳᑦ ᐃᓕᖅᑯᓯᕐᓂᓪᓗ ᑐᓴᒐᒃᓴᐃᑦ ᓴᖅᑭᖅᑎᑕᐅᔪᓐᓇᖁᓪᓗᒋᑦ 

ᐃᓕᖅᑯᓯᖃᓗᐊᕌᓗᒋᐊᖃᓐᖏᑦᑐᒥ. 

 

ᑐᒃᓯᕋᐅᑎᑕᖃᖅᑎᓪᓗᒍ ᐃᓕᖅᑯᓯᖃᕆᐊᓕᒻᒥᒃ ᐋᖅᑭᒃᑕᐅᓐᓂᖅᐸᑦ ᐃᓕᖅᑯᓯᖃᕆᐊᖃᓗᐊᓐᖏᑦᑐᑎᒍᑦ, ᑕᐃᓐᓇ 

ᖁᔭᓈᖅᑕᐅᒍᓐᓇᖅᑐᖅ ᐊᑎᓕᐅᖅᓯᒪᔪᑎᒍᑦ. 2010-2011-ᒥ ᑕᐃᒪᓐᓇᐃᑦᑐᑦ ᑐᒃᓯᕋᐅᑏᑦ ᑕᓪᓕᒪᐅᓚᐅᖅᐳᑦ. 

 

ᐊᒥᓱᑦ ᑐᒃᓯᕋᐅᑕᐅᔪᑦ ᐊᑕᐅᓯᐅᓐᖏᑦᑐᒧᑦ ᐱᓕᕆᕕᓕᕆᔾᔪᑕᐅᕙᑉᐳᑦ. ᐊᑕᐅᓯᖅ ᑐᒃᓯᕋᖅ ᐊᑕᐅᓯᐊᑐᐃᓐᓇᕐᓗᓂ 

ᑐᒃᓯᕋᑐᐃᓐᓇᕆᐊᓕᒃ ᐊᑕᐅᓯᐅᓐᖏᑦᑐᓂᑦ ᑕᐃᒍᐃᔪᒥᒃ ᐱᓕᕆᕕᓐᓂᑦ. ᐊᑐᓂ ᐱᓕᕆᕖᑦ ᕿᓂᖃᑦᑕᕆᐊᖃᖅᐳᑦ,  

ᐊᒧᓯᓗᑎᓪᓗ ᐱᓕᕆᐊᖃᕐᓗᑎᓪᓗ ᐊᓪᓚᒃᓯᒪᔪᓂᑦ ᐊᑑᑎᖃᖅᑐᓂᑦ ᑐᒃᓯᕋᐅᑎᒧᑦ. ᑕᐃᒪᓐᓇᐃᑦᑐᑦ ᑐᒃᓯᕋᐅᑕᐅᓚᐅᖅᐳᑦ 12 

ᐊᑕᐅᓯᐅᓐᖏᑦᑐᓄᑦ ᐱᓕᕆᕕᓐᓄᑦ. 

 

ᐃᒪᐃᓚᐅᓱᖓᑐᐃᓐᓇᕆᐊᓕᒃ ᐱᓕᕆᕕᒃ ᐱᓯᒪᓐᖏᑦᑐᖅ ᐊᓪᓚᒃᓯᒪᔪᓂᑦ ᑐᒃᓯᕋᐅᑕᐅᔪᓂᑦ. ᑕᐃᒪᓐᓇᐃᑦᑐᖃᖅᑎᓪᓗᒍ 

ᑕᐃᓐᓇ ᑐᒃᓯᕋᐅᑕᐅᔪᖅ ᓄᑦᑎᖅᑕᐅᔪᓐᓇᖅᑐᖅ. ᓄᑦᑎᖅᑕᐅᓂᖃᓚᐅᖅᐳᖅ ᑎᓴᒪᐃᖅᑎᑦᑐᒍ. 

 

ᐃᓚᖏᓐᓂ ᐊᑕᐅᓯᖅ ᑐᒃᓯᕋᖅᑐᖅ ᐊᑕᐅᓯᐅᓐᖏᑦᑐᒥᒃ ᑐᒃᓯᕋᐅᑎᖃᑐᐃᓐᓇᕆᐊᓕᒃ ᑕᐃᑲᓂᑦᓴᐃᓐᓇᖅ 

ᓇᓪᓕᑭᑕᖅᑐᒋᓪᓘᓐᓃᑦ ᐊᔾᔨᒌᓐᖏᑦᑐᓄᑦ ᐊᓪᓚᒐᕐᓂᑦ ᐊᒻᒪᓗ ᐱᓕᕆᕕᒻᒧᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ 

ᐃᓄᓕᒫᖅᓯᐅᑎᓄᑦ ᑎᒥᐅᔪᓄᓪᓘᓐᓃᑦ. 2010-2011-ᒥ 79-ᖑᓚᐅᖅᐳᑦ ᑐᒃᓯᕋᐅᑎᖃᖅᑐᑦ 119-ᓂᑦ. 

 

ᐊᑐᐃᓐᓇᖃᕐᓂᕐᒧᑦ ᑐᒃᓯᕋᐅᑎᓕᐅᖅᑐᖃᕈᓐᓇᕋᓗᐊᖅᑐᓂ ᓇᓪᓕᐊᓐᓂᑦ ᐃᓕᓴᕆᔭᐅᔪᓂ ᐅᖃᐅᓯᕐᓂ ᓄᓇᕘᒥ, ᐃᓘᓐᓇᑎᑦ 

ᑐᒃᓯᕋᐅᑕᐅᓚᐅᖅᑐᑦ 2010-2011-ᒥ ᖃᓪᓗᓈᑎᑑᓚᐅᖅᐳᑦ. 

 
 

ᑐᒃᓯᕋᐅᑎᑦ ᕿᒥᕐᕈᔭᐅᔪᒪᓂᕐᒧᑦ 

 

ᑕᓪᓕᒪᐃᑦ ᑐᒃᓯᕋᐅᑎᑦ ᕿᒥᕐᕈᔭᐅᔪᒃᓴᐅᑕᐅᓚᐅᖅᐳᑦ ᑐᓴᒐᒃᓴᓄᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ. ᐊᑕᐅᓯᐅᓚᐅᖅᐳᖅ 

ᓄᓇᕗᑦ ᐃᒡᓗᓕᕆᔨᕐᔪᐊᑯᓐᓄᑦ, ᒪᕐᕉᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᐊᑕᐅᓯᖅ 

ᐃᓕᖅᑯᓯᓕᕆᔨᒃᑯᓐᓄᑦ ᐊᑕᐅᓯᕐᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 

ᐅᑎᓕᖁᔭᓕᐊᕆᔭᐅᓚᐅᖅᑐᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ ᒪᓕᒃᑕᐅᓚᐅᖅᐳᑦ ᐃᒡᓗᓕᕆᔨᕐᔪᐊᑯᓐᓄᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓄᑦ. 

 

ᑕᒪᕐᒥᒃ ᕿᒥᕐᕈᓂᐅᔫᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᐊᖓᔪᑦ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᒧᐊᖅᑕᐅᓚᐅᖅᑑᒐᓗᐊᑦ 2010-ᒥ ᑭᓯᐊᓂ ᒫᓐᓇᒧᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ ᑭᐅᔭᐅᓯᒪᕗᑦ 

ᐊᑐᓕᖁᔭᓂᑦ ᐊᑕᐅᓯᕐᒧᑦ ᑐᒃᓯᕋᐅᑕᐅᓯᒪᔪᒧᑦ. ᓯᒃᓯᐊᓐ 31(3) ᒪᓕᓪᓗᒍ, ᕿᒥᕐᕈᓂᐅᔪᖅ ᐱᔭᕇᖅᑕᐅᔭᕆᐊᖃᖅᐳᖅ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ ᐅᓪᓗᐃᑦ 180 ᐊᓂᒍᓚᐅᖅᑎᓐᓇᒋᑦ ᑐᒃᓯᕋᐅᑕᐅᔪᖅ ᕿᒥᕐᕈᔭᐅᓂᐊᕐᓂᕐᒧᑦ 

ᐱᔭᐅᓯᒪᓂᖓᓂᒃ. 

 

2009-ᒥ ᑐᒃᓯᕋᐅᑕᐅᔪᖅ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ ᕿᒥᕐᕈᔭᐅᖁᓪᓗᒍ ᑲᓐᖑᓇᖅᑎᑕᐅᔪᒥᒃ ᓯᖁᒥᑦᑎᓂᐅᔪᒥᒃ. 

ᕿᒥᕐᕈᓯᒋᐊᖅᑕᐅᓚᐅᕋᓗᐊᖅᑐᓂ, ᓱᓕ ᑭᐅᔭᐅᓯᒪᓐᖏᓚᑦ ᓄᓇᕗᑦ ᒐᕙᒪᒃᑯᖓᑦ. ᑕᒪᓐᓇ ᒪᑐᓯᒪᓇᓱᒋᓕᖅᐸᕗᑦ. 
 
 

ᐊᑭᓕᕆᐊᓖᑦ 

 

ᐃᓄᒃ ᐊᑭᓖᑎᑕᐅᒋᐊᖃᖅᑎᑕᐅᓐᖏᓚᖅ ᐊᑐᐃᓐᓇᖃᕈᒪᑎᓪᓗᒍ ᑐᓴᕈᑎᖁᑎᒥᓂᒃ ᑎᒍᒥᐊᖅᑕᐅᔪᓂᑦ ᒐᕙᒪᒃᑯᓐᓄᑦ. 

ᑭᓯᐊᓂᓕ $25 ᐊᑭᓕᕆᐊᓕᒃᑕᖃᖅᐸᑉᐳᖅ ᑐᒃᓯᕋᐅᑕᐅᔪᓂᑦ ᐊᓯᖏᓐᓂᑦ ᒐᕙᒪᒃᑯᑦ ᐊᓪᓚᒐᖏᓐᓂᑦ. ᑐᒃᓯᕋᖅᑐᐃᑦ 

ᐊᑭᓖᖁᔭᐅᑐᐃᓐᓇᕆᐊᓖᑦ ᐱᔨᑦᑎᕋᐅᑎᓄᑦ ᓲᕐᓗ ᐊᒥᓲᓕᖅᑎᑦᑎᓂᕐᒧᑦ, ᐊᐅᓪᓚᖅᑎᑕᐅᓂᕐᒧᑦ, ᐅᐸᓗᖓᐃᔭᖅᑕᐅᓂᕐᒧᑦ 

ᐱᓕᕆᐊᕆᔭᐅᓂᕐᒧᓪᓗ ᓴᖅᑭᖅᑎᑕᐅᓂᐊᕐᓂᕐᒧᑦ ᐊᓯᖏᓐᓂᓪᓗ ᐊᑭᓕᕆᐊᓕᓐᓂᑦ ᐋᖅᑭᒃᑕᐅᓯᒪᔪᑦ ᐅᐃᒍᖅ B 

ᐊᑐᐃᓐᓇᖃᕐᓂᕐᒧᑦ ᐊᑐᐊᒐᐃᑦ ᐊᑖᓂ. (ᓇᓗᓇᐃᕈᑦ: ᐱᓕᕆᕕᒃ ᑎᒥᐅᔪᕐᓘᓐᓃᑦ ᖁᔭᓈᖅᓯᒍᓐᓇᖅᑐᖅ ᐊᑭᓕᕆᐊᓕᒻᒥᒃ 

ᐊᑭᓖᒋᐊᖃᕐᓂᕐᒥᑦ ᐃᓚᖓᓂᓪᓘᓐᓃᑦ, ᐆᑦᑑᑎᒋᓗᒍ ᑐᒃᓯᕋᖅᑐᖅ ᐊᑭᓕᐅᑎᒃᓴᖃᓐᖏᒃᑯᓂ.) ᐊᑭᓕᐅᑕᐅᔪᑦ ᒐᕙᒪᒃᑯᑦ 

ᑮᓇᐅᖃᕐᕕᖓᓄᐊᖅᑕᐅᕙᑉᐳᑦ. 

 

ᑲᑎᓪᓗᒋᑦ $1,581.16 ᐱᔭᐅᓚᐅᖅᐳᑦ ᑐᒃᓯᕋᐅᑎᓯᐅᑎᓄᑦ ᐊᒥᓲᓕᖅᑎᑦᑎᓂᕐᒧᓪᓗ.  

ᐊᑯᓂᐅᑎᒋᓄᕐᒧᑦ ᐊᑭᒋᔭᐃᓪᓗ 
 

ᐊᑐᓂ ᐃᓄᓕᒫᖅᓯᐅᑎᓄᑦ ᑎᒥᐅᔪᑦ ᑐᑭᓕᐊᕆᔭᕆᐊᖃᖅᐸᑉᐳᑦ ᑐᒃᓯᕋᐅᑕᐅᔪᐃᑦ ᐱᓕᕆᐊᕆᔭᐅᓂᖏᑕ 

ᐊᑯᓂᐅᑎᒋᓂᖏᓐᓄᑦ ᐊᒻᒪᓗ ᑎᑎᕋᕐᕕᓕᕆᔾᔪᑎᓄᑦ ᐊᒻᒪᓗ ᑐᓴᒐᒃᓴᖃᖅᑎᑦᑎᓗᑎᑦ ᐊᑐᐃᓐᓇᖃᕐᓂᕐᒧᑦ ᐊᐅᓚᑦᑎᔨᒧᑦ 

ᐊᕐᕌᒍᑕᒫᑎᒍᑦ. ᑐᑭᓕᐊᕆᖃᑦᑕᕆᐊᖃᕐᓂᖅ ᐊᔾᔨᒌᓐᖏᑦᑐᓄᑦ ᐊᑐᐃᓐᓇᖃᕐᓂᕐᒧᑦ ᑐᓴᒐᒃᓴᓂᑦ ᑲᓐᖑᓇᖅᑎᑕᐅᔪᓄᓪᓗ 

ᑐᒃᓯᕋᐅᑎᓄᑦ ᓴᖅᑭᖅᑎᑕᐅᓚᐅᖅᐳᖅ 2003 ᐅᑭᐊᒃᓵᖓᓂ. ᑕᐃᒪᓐᓇᐃᓐᓂᖓᓄᑦ 2004-2005 ᐊᕐᕌᒍᖓ ᐊᑕᖏᖅᑐᒥᒃ 

ᓯᕗᓪᓕᖅᐹᕆᔭᐅᓚᐅᖅᐳᖅ ᑐᑭᓕᐊᕆᓂᕐᒥᒃ. ᐋᖅᑭᒋᐊᖅᑕᐅᕙᓪᓕᐊᕗᑦ ᓱᓕ ᑕᒪᒃᑯᐊ ᑕᒻᒪᖅᓯᒪᓐᖏᓂᖅᓴᒥᒃ 

ᐊᓪᓚᑦᑕᐅᔪᓐᓇᖅᓯᖁᓪᓗᒋᑦ. 

 

ᑐᒃᓯᕋᐅᑎᓄᑦ ᐃᑲᕐᕋᐃᑦ ᑎᑎᕋᕐᕕᓕᕆᔾᔪᑕᐅᔪᓪᓗ ᓇᓚᐅᒃᓵᒐᑐᐃᓐᓇᐅᕗᑦ. ᑎᑎᕋᕐᕕᓕᕆᓂᕐᒧᑦ ᐃᑲᕐᕋᐃᑦ ᐃᓛᒃᑰᖓᔪᒥᒃ 

ᓈᓴᐅᓯᖅᓱᖅᑕᐅᕙᑉᐳᑦ ᑐᒃᓯᕋᐅᑕᐅᔪᓄᑦ. ᑖᒃᑯᐊ ᐃᑲᕐᕋᐃᑦ ᐱᖃᓯᐅᑎᕗᑦ ᐊᑐᐃᓐᓇᖃᕐᓂᕐᒧᑦ ᐃᖅᑲᓇᐃᔭᖅᑏᑦ 

ᐱᓕᒻᒪᓴᖅᑎᑕᐅᓂᖏᓐᓄᑦ, ᐅᖃᖃᑎᒋᔭᐅᓂᖏᑦ ᐱᓕᕆᕖᑦ (ᐃᖅᑲᓇᐃᔭᖅᑎᓄᓪᓗ ᐊᐱᖅᑯᑕᐅᔪᑦ ᐃᓕᓐᓂᐊᕐᓂᕐᓗ), 

ᐅᖃᖃᑎᒋᔭᐅᓂᖏ ᓯᓚᑖᓂ ᑎᒥᐅᔪᑦ ᐊᒻᒪᓗ ᑲᓐᖑᓇᖅᑎᑕᐅᔪᓕᕆᔾᔪᑎᐅᔪᑦ ᐊᒻᒪᓗ ᐅᓂᒃᑳᖃᑦᑕᕐᓂᖅ 

ᐋᖅᑭᐅᒪᑎᑕᐅᕙᓐᓂᖓᓗ ᐊᑕᐃᓐᓇᖃᕐᓂᕐᒧᑦ ᐃᓕᖅᑯᓯᐅᔪᖅ. 

 

ᐃᑲᕐᕋᖅᓯᐅᑎᖃᖅᐸᑉᐳᖅ $35 ᐊᑐᖅᑕᐅᓚᐅᖅᐳᖅ ᓈᓴᐅᓯᖅᓱᖅᑕᐅᑎᓪᓗᒋᑦ ᐊᑭᒋᔭᐃᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐃᓄᓕᒫᖅᓯᐅᑎᓄᑦ ᑎᒥᐅᔪᓄᓪᓗ. 

 

ᑲᑎᓪᓗᒋᑦ ᐃᑲᕐᕋᕆᔭᐅᓇᕋᖅᑕᐅᓚᐅᖅᐳᑦ ᑐᒃᓯᕋᐅᑎᓄᑦ 1,255.7 ᐊᑭᖃᖅᑐᑎᑦ $43,949.50. ᑎᑎᕋᕐᕕᓕᕆᔾᔪᑏᑦ 

ᐊᑭᖃᓚᐅᖅᐳᑦ $7,008.75 ᐃᑲᕐᕋᓄᑦ 200.5. ᑖᒃᑯᐊ ᒥᒃᓴᐅᓯᔭᖅᑕᐅᔪᑦ ᑐᓐᖓᕕᖃᓚᐅᖅᐳᑦ ᑐᓴᕈᑎᓂᑦ ᐅᖃᐅᓯᐅᔪᑦ 

ᐃᓄᓕᒫᖅᓯᐅᑎᓄᑦ ᑎᒥᐅᔪᓂᑦ ᑕᐃᒪᓐᓇᐃᒪᓪᓗ ᐊᑭᓪᓗᐊᖏᓐᓂᑦ ᒥᑭᓂᖅᓴᐅᑐᐃᓐᓇᕆᐊᓖᑦ. ᐃᓛᒃᑰᖓᔪᒥᒃ 

ᐱᓕᒻᒪᓴᖅᑕᐅᒍᑎᐅᓚᐅᖅᐳᑦ ᓯᓚᑕᓂᒃ ᐊᑐᐃᓐᓇᖃᕐᓂᕐᒧᑦ ᐱᓕᕆᔨᓪᓗᐊᑕᒧᑦ 419,378.11-ᖑᓚᐅᖅᐳᑦ. ᐱᓕᕆᕕᓐᓄᑦ 

ᐃᓄᓕᒫᖅᓯᐅᑎᓄᑦ ᑎᒥᐅᔪᓄᓪᓗ ᓄᓇᕗᑦ ᒐᕙᒪᒃᑯᓐᓂ ᐊᑭᖃᓚᐅᖅᐳᑦ $70,336.36 ᒥᒃᓵᓂ 2010-2011-ᒥ 

ᐱᓕᕆᐊᕆᔭᐅᑎᓪᓗᒋᑦ ᑐᒃᓯᕋᐅᑕᐅᔪᑦ, ᑎᑎᕋᕐᕕᓕᕆᔾᔪᑎᓄᑦ ᐊᒻᒪᓗ ᐱᖃᑕᐅᓂᕐᒧᑦ ᐱᓕᒻᒪᖅᓴᕐᓂᐅᔪᓄᑦ ᑕᒪᒃᑯᓄᖓ 

ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑎᑕᐅᓂᕐᒧᓪᓗ. 

 

 

ᑐᓴᒐᒃᓴᐃᑦ 

 

 ᐊᑐᐃᓐᓇᖃᕐᓄᕐᒧᑦ ᒪᓕᒐᕐᒦᑦᑐᓂ ᓇᓗᓇᐃᖅᑕᐅᔪᖃᓚᐅᖅᐳᖅ ᐱᑐᖃᐅᓗᐊᓕᖅᑐᓂᑦ 

ᑐᑭᓕᐊᓐᖏᓗᐊᓕᖅᑐᓂᓪᓘᓐᓃᑦ ᒫᓐᓇᐅᔪᖅ ᒐᕙᒪᒃᑯᑦ ᐃᓕᖅᑯᓯᕆᕙᓕᖅᑕᖏᓐᓂᑦ ᐊᓯᖏᓐᓂᓪᓘᓐᓃᑦ 

ᒐᕙᒪᖃᕐᕕᐅᔪᐃᑦ ᒪᓕᒐᖏᓐᓂᑦ. ᕿᒥᕐᕈᓂᐅᒋᐊᓐᖓᖅᑐᖃᓚᐅᖅᐳᖅ ᒪᓕᒐᕐᒥ ᐊᒻᒪᓗ ᓯᕗᓕᐅᕆᓪᓗᑎᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᓄᓇᕗᑦ ᒐᕙᒪᖓᑦ ᓄᑖᖑᖅᑎᕆᕙᓪᓕᐊᓯᕗᑦ ᐊᑐᐃᓐᓇᖃᕐᓂᕐᒧᑦ ᒪᓕᒐᕐᒥᒃ. 

ᐱᓕᕆᖃᑎᒋᕙᓪᓕᐊᕙᕗᑦ ᒪᓕᒐᓕᕆᔨᒃᑯᑦ ᐊᔾᔨᒌᒥᒃ ᑲᓐᖑᓇᖅᑎᑕᐅᔪᓂᑦ ᓯᖁᒥᒃᓯᓂᕐᒧᑦ ᑎᓕᖁᕈᑎᒃᓴᒥᒃ ᓄᓇᕗᑦ 

ᒐᕙᒪᒃᑯᖓᓐᓄᑦ. 
 

 ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᓪᓚᒐᐃᑦ ᐱᓕᕆᐊᖅ ᐊᐅᓚᓯᕗᖅ ᓄᓇᕗᒻᒥ. ᑖᓐᓇ ᑐᓐᖓᕕᖃᖅᑎᑕᐅᕗᖅ 

ᑲᓐᖑᓇᖅᑐᓕᕆᓂᕐᒧᑦ ᐊᒻᒪᓗ ᐊᑐᐊᒐᓄᑦ ᑲᓐᖑᓇᖅᑐᓕᕆᓂᕐᒧᑦ. 

 ᑐᓴᒐᒃᓴᓂᑦ ᐊᐅᓚᑦᑎᓂᕐᒧᑦ ᐅᖃᓕᒫᒐᖅ ᐱᔭᕇᖅᑕᐅᓯᒪᓕᖅᐳᖅ. ᑕᒪᓐᓇ ᑐᓴᒐᒃᓴᓪᓗᐊᑕᖃᖅᐳᖅ 

ᐊᑐᐃᓐᓇᖃᕐᓂᕐᒧᐅᖓᔪᓂᑦ, ᐊᓪᓚᑦᑐᐃᓯᒪᔪᓕᕆᓂᕐᒥᒃ ᑐᓴᒐᒃᓴᓂᓪᓗ ᓴᐳᒻᒥᑦᓯᓂᕐᒥᒃ. ᐱᔭᕇᖅᑕᐅᔪᓐᓇᖅᓯᓚᐅᖅᐳᖅ 

ᐃᑲᔪᖅᑐᑎᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ, ᓇᒃᓯᐅᔾᔭᐅᓯᒪᓕᖅᑐᓂᓗ ᓄᓇᕗᑦ ᒐᕙᒪᒃᑯᓕᒫᖓᓂ. 
 

ᐃᓱᓕᓐᓂᖓ 
 

2010-2011-ᒥ ᑲᑎᓪᓗᒋᑦ 119-ᖑᓚᐅᖅᐳᑦ ᑐᒃᓯᕋᐅᑕᐅᔪᑦ. ᑕᒪᓐᓇ ᖁᕝᕙᓯᒋᐊᕐᓂᐅᕗᖅ 36 ᐳᓴᒥᒃ ᐊᕐᕌᒎᓚᐅᖅᑐᒥ 

ᑭᖑᓪᓕᐊᓂ. 

 

ᑐᑭᓕᐊᕆᓂᖅ ᐃᑲᕐᕋᓂᑦ ᐊᑐᖅᑕᐅᓚᐅᖅᑐᓂ ᐊᑐᓂ ᑐᒃᓯᕋᐅᑕᐅᔪᓂ ᓱᓕ ᓇᓚᐅᒃᓯᓗᐊᕌᓗᓐᖏᓚᖅ. 

ᑐᑭᓕᐊᕆᕙᓪᓕᐊᓂᖅ ᒪᓕᓪᓗᒍ ᓇᓚᐅᒃᓯᓂᖅᓴᐅᓂᐊᖅᑐᖅ ᑕᒪᒃᑯᐊ ᐊᑐᐃᓐᓇᖃᕐᓂᕐᒧᑦ ᑐᑭᒧᐊᕆᔩᑦ ᐊᓯᖏᓪᓗ 

ᐃᖅᑲᓇᐃᔭᖅᑏᑦ ᑐᑭᓯᕙᓪᓕᐊᓕᖅᐸᑕ ᒪᓕᒐᐅᑉ ᐊᑐᓕᖅᑎᑕᐅᓂᖓᓂᒃ. ᒫᓐᓇᐅᔪᖅ ᓱᓕ ᐃᓱᒫᓘᑎᖃᖅᐳᒍᑦ 

ᑐᑭᓕᐊᕆᓇᓱᓐᓂᕐᒥᒃ ᐃᑲᕐᕋᓂᑦ ᐃᖅᑲᓇᐃᔭᖅᑎᓕᒫᓄᑦ ᐃᓚᐅᔪᓂᑦ ᐊᑐᐃᓐᓇᖃᖅᑎᑦᑎᓂᐅᑉ ᐃᓕᖅᑯᓯᖓᓂ. 

ᐆᑦᑑᑎᒋᓗᒍ ᐃᖅᑲᓇᐃᔭᖅᑏᑦ ᕿᓂᖃᑦᑕᕆᐊᖃᖅᑎᑕᐅᔪᑦ ᐊᓪᓚᒐᕐᓂᑦ ᑕᐃᒃᑯᐊᓘᓐᓃᑦ ᒪᓕᒐᓕᕆᔩᑦ 

ᖃᐅᔨᒪᑎᑦᑎᔨᐅᕙᒃᑐᑦ ᐃᓚᐅᖃᓯᐅᔾᔭᐅᖏᓐᓇᖅᐸᓐᖏᒻᒪᑕ ᑐᑭᓕᐊᖅᑎᑕᐅᔪᓂᑦ ᐃᑲᕐᕋᓂᑦ. 

 

ᕿᓚᒥᐅᓛᖑᓯᒪᔪᖅ ᐊᑕᐅᓯᕐᒧᑦ ᐱᔭᕆᐊᑭᑦᑐᒧᑦ ᐃᑲᕐᕋᐅᑉ ᓇᑉᐸᖓ. ᐊᒥᓱᑦ ᐱᓕᕆᕖᑦ ᐊᑕᐅᓯᕐᒧᑦ ᑐᒃᓯᕋᐅᑎᒧᑦ 

ᐃᑲᕐᕋᖃᖅᐸᑉᐳᑦ 10 ᐊᒻᒪ 30 ᐊᑯᓐᓂᖓᓂ ᐊᑕᐅᓯᖅ ᐃᑲᕐᕋᖃᕆᐊᖃᓚᐅᖅᑐᓂ 160-ᓂᑦ ᐊᑕᐅᓯᑯᓗᒻᒧᑦ. 

ᐸᐃᑉᐹᖑᖃᑦᑕᖅᑐᑦ ᑐᒃᓯᕋᐅᑎᓄᑦ ᑐᑭᓕᐊᖅᑕᐅᕙᑉᐳᑦ ᓈᓴᐅᓯᖅᓱᖅᑕᐅᓪᓗᑎᑦ. ᒪᑉᐱᒐᐃᓪᓗ ᓴᖅᑭᖅᑎᑕᐅᔪᑦ 

ᐊᑕᐅᓯᑯᓗᒻᒧᑦ ᑐᒃᓯᕋᐅᑎᒧᑦ ᐊᑕᐅᓯᐅᒍᓐᓇᖅᑐᑎᑦ ᐱᔭᕆᐊᑭᒃᑐᒧᑦ 1,797-ᓂᑦ ᒪᑉᐱᒐᖃᕈᓐᓇᖅᑐᑎᑦ ᐊᑐᐃᓐᓇᖃᕐᓂᕐᒧᑦ 

ᑐᓴᒐᒃᓴᓂᑦ ᑐᒃᓯᕋᐅᑕᐅᔪᒥᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. 

 

ᐃᓄᓕᒫᑦ ᖃᐅᔨᒪᓕᖅᐸᓪᓕᐊᓂᖏᑦ ᐊᑐᐃᓐᓇᖃᖅᑎᑕᐅᓂᕐᒧᑦ ᐱᔪᓐᓇᐅᑎᒥᒃ ᐊᑐᐃᓐᓇᖃᕐᓂᕐᒧᑦ ᒪᓕᒐᑎᒍᑦ, 

ᐱᓕᒻᒪᖅᓴᖅᑕᐅᖃᑦᑕᕐᓂᖏᑦ ᐃᖅᑲᓇᐃᔭᖅᑏᑦ ᐊᒻᒪ ᓄᓇᕗᑦ ᒐᕙᒪᒃᑯᖓᑦ ᐊᖏᖅᓯᒪᓂᖓᑦ ᐊᑐᐃᓐᓇᖃᕐᓂᕐᒧᑦ 

ᑲᓐᖑᓇᖅᑎᑕᐅᓂᕐᒧᓪᓗ ᒪᓕᒐᕐᒧᑦ ᓄᐃᑎᑦᑎᒍᑕᐅᖏᓐᓇᕐᓂᐊᖅᐳᑦ ᐊᑐᐃᓐᓇᖃᖅᑎᑦᑎᒍᑎᓂᑦ ᐱᓕᕆᕖᑦ 

ᐃᓄᓕᒫᖅᓯᐅᑎᓄᑦ ᑎᒥᐅᔪᐃᓪᓗ ᐃᓗᐊᓐᓂ ᓄᓇᕗᑦ ᒐᕙᒪᒃᑯᖓᓐᓂ. 
 
 
 
 

 
 
 
 
 
 
 
 
 
 
 
 



 8 

 

 
 
 

 

ᐃ ᑲᑎᓪᓗᒋᑦ 

ᑐᒃᓯᕋᐅᑎᑦ 
#ᓇᒻᒥᓂᕐᒧᑦ 

ᑐᒃᓯᕋᐅᑎᑦ 
#ᐱᔪᒪᓂᕐᒧᑦ 

ᑐᒃᓯᕋᐅᑎᑦ 

ᑐᒃᓯᕋᐅᑎᑦ 

ᐊᓯᖏᓐᓂᑦ 

ᒐᕙᒪᐅᔪᓂᑦ 

ᐃᑲᕐᕋᐃᑦ 

ATIPP-ᒧᑦ 

ᑐᒃᓯᕋᐅᑎᒧᑦ 

ᐃᑲᕐᕋᐃᑦ 

ᑎᑎᕋᕐᕕᒻᒥ 
ᑐᒃᓯᕋᐅᑎᑦ 

ᖁᔭᓈᖅᑕᐃᑦ 
ᑐᒃᓯᕋᐅᑎᑦ 

ᕿᒥᕐᕈᓂᕐᒧᑦ 
ᐊᑭᓕᐅᑎᑦ 

ᐱᔭᐅᔪᑦ 
ᐊᑭᖓ 

$ 

ᓴᓇᔪᓕᕆᔾᔪᑎᓄᑦ ᑲᑎᒪᔩᑦ 
 

0 0 0 0 0 0 0 0 0 0 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ 
 

7 1 6 0 46.5 44 1 $75.00 2 $3167.50 

ᐃᓕᖅᑯᓯᓕᕆᔨᒃᑯᑦ 
 

1 0 1 0 3 0 1 $25.00 1 $105.00 

ᐱᕙᓪᓕᐊᔪᓕᕈᔨᒃᑯᑦ 
 

13 4 8 1 57 10 1 $75.00 0 $2345.00 

ᐃᓕᓐᓂᐊᖅᑐᓕᕆᔨᒃᑯᑦ 15 10 5 0 138 8 0 $75.00 0 $4200.00 

ᐊᕙᑎᓕᕆᔨᒃᑯᑦ 4 0 3 1 1.5 0 1 0 0 $52.50 
ᒐᕙᒪᐅᖃᑎᒌᑦᑐᓕᕆᔨᒃᑯᑦ 

 
3 2 0 1 13 0 0 $50.00 0 $455.00 

ᑮᓇᐅᔭᓕᕆᔨᒃᑯᑦ 5 4 1 0 17 3 0 0 0 $700.00 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 23 19 0 4 175 36.5 0 $462 0 $7402.50 
ᐃᖅᑲᓇᐃᔭᖅᑐᓕᕆᔨᒃᑯᑦ - 

ᐱᕕᒃᓴᐃᓪᓗ ᑐᒃᓯᕋᐅᑎᓄᑦ 
11 10 1 0 332.5 13.15 0 $229.16 1 $12,101.25 

ᒪᓕᒐᓕᕆᔨᒃᑯᑦ 20 12 8 0 245.2 48 0 $50.00 0 $10262.00 
ᐃᖅᑲᓇᐃᖅᑐᖅᓯᐅᑎᓄᑦ ᑲᑎᒪᔩᑦ 1 0 1 0 1.75 1 0 $25.00 0 $96.25 

ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᓄᓇᕘᒧᑦ 
2 0 2 0 7 1 0 0 0 $280.00 

ᐃᒥᐊᓗᓕᕆᓂᕐᒧᑦ 

ᓚᐃᓇᓐᓯᑖᖅᑎᑦᑎᔨᒃᑯᑦ 
0 0 0 0 0 0 0 0 0 $0 

ᐃᒥᐊᓗᓕᕆᔨᒃᑯᑦ 0 0 0 0 0 0 0 0 0 $0 
ᓄᓇᕗᑦ ᓯᓚᑦᑐᓴᕐᕕᒃ 3 0 2 1 4 3 1 0 0 $245.00 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 8 4 4 0 234 28.5 0 $515.00 1 $9187.50 
ᓄᓇᕗᑦ ᓇᒻᒥᓂᖃᖅᑐᓄᑦ 

ᐊᑐᖅᑐᐊᖅᑎᑦᑎᔨᒃᑯᑦ 
1 0 1 0 0.25 0 0 0 0 $8.75 

ᖁᓪᓕᒃ ᐆᒪᖅᑯᑎᓕᕆᔨᒃᑯᑦ 2 2 0 0 6 7 0 0 0 $455.00 
ᓄᓇᕗᑦ ᐱᕙᓪᓕᐊᔭᐃᓂᕐᒧᑦ 

ᑯᐊᐳᕇᓴᒃᑯᑦ 
0 0 0 0 0 0 0 0 0 $0 

ᐃᓄᓕᒫᓄᑦ ᐊᓪᓚᒐᕐᓂᑦ 

ᑲᑎᒪᔨᕋᓛᑦ 
0 0 0 0 0 0 0 0 0 $0 

ᖁᓪᓕᒃ ᐊᕐᓇᐃᑦ ᑲᑎᒪᔨᖏᑦ 0 0 0 0 0 0 0 0 0 $0 
ᐋᓐᓂᖅᑕᐅᔪᓄᑦ ᑲᑎᒪᔨᕋᓛᑦ 0 0 0 0 0 0 0 0 0 $0 

ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ 
0 0 0 0 0 0 0 0 0 $0 

ᑲᑐᓪᓗᒋᑦ 119 68 43 8 1281.7 203.15 5 $1581.16 5 $51,063.25 

ᐅᑭᐅᓂᑦ ᑎᓴᒪᓂᑦ. 

ᐅᓪᓗᖅ ᓇᒥ ᑭᒃᑯᑦ ᐅᐸᒃᑐᑦ ᖃᓄᐃᑦᑑᓂᖓ ᐅᓂᒃᑳᖅᑐᑦ 

ᐄᐳᕈ 

20/10 
ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 12 ATIPP/ARCS ATIPP 

ᐊᐅᓚᑦᑎᔨ/ 

ᐊᓪᓚᒐᐃᑦ 

ᒪᐃ 3/10 ᑏᕖᒃᑯᑦ 

ᐋᓐᓂᐊᖅᑐᓕᕆᓂᖅ 

- 5 ᓄᓇᓖᑦ 

ᐋᓐᓂᐊᔪᓕᕆᔩᑦ 11 ᐋᓐᓂᐊᖅᑐᓕᕆᓂᕐᒧᑦ 
ATIPP ᐱᓕᒻᒪᓴᕐᓂᖅ 

ᐃᕚᓐ ᖒᑦᑎᐊ/ 

ᐃᓛᒃᑰᖓᔪᓕᕆᔨ 

ᒪᐃ 7/10 ᐃᖃᓗᐃᑦ ᐊᐅᓚᑦᑎᔩᑦ/ 

ᐱᓕᕆᕕᕈᓘᔭᐃᑦ 
12 ATIPP ᐱᓕᒻᒪᓴᕐᓂᖅ ᐃᕚᓐ ᖒᑦᑎᐊ/ 

ᐃᓛᒃᑰᖓᔪᓕᕆᔨ 

ᒪᐃ 
14/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 8 ATIPP/ARCS ATIPP 

ᐊᐅᓚᑦᑎᔨ/ 

ᐊᓪᓚᒐᐃᑦ 

ᒪᐃ 
17/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 8 ATIPP-ᒧᑦ 

ᖃᐅᔨᑎᑦᑎᓂᖅ 

ᐃᕚᓐ ᖒᑦᑎᐊ/ 

ᐃᓛᒃᑰᖓᔪᓕᕆᔨ 

ᒪᐃ 
18/10 

ᐃᖃᓗᐃᑦ ᐊᔾᔨᒌᓐᖏᑦᑐ ᑎᒦᑦ 16 ATIPP/ARCS ATIPP 

ᐊᐅᓚᑦᑎᔨ/ 

ᐊᓪᓚᒐᐃᑦ 

ᒪᐃ 18-

19/10 

ᐃᖃᓗᐃᑦ ᐊᔾᔨᒌᓐᖏᑦᑐ ᑎᒦᑦ 14 ATIPP ᓯᕗᒧᐊᕐᓂᖓ ᐃᕚᓐ ᖒᑦᑎᐊ/ 

ᐃᓛᒃᑰᖓᔪᓕᕆᔨ 

ᒪᐃ 
20/10 

ᐃᖃᓗᐃᑦ ᐊᔾᔨᒌᓐᖏᑦᑐ ᑎᒦᑦ 8 ATIPP - ᑳᓐᑐᕌᑦ ᐃᕚᓐ ᖒᑦᑎᐊ/ 

ᐃᓛᒃᑰᖓᔪᓕᕆᔨ 

ᔫᓂ 
22/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 14 ATIPP/ARCS  ATIPP 

ᐊᐅᓚᑦᑎᔨ 

ᔫᓂ 
29/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 11 ᐃᓕᓐᓂᐊᖅᑎ EOP ATIPP 

ᐊᐅᓚᑦᑎᔨ 

ᔪᓚᐃ 
12/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 14 Outlook/ATIPP ATIPP 

ᐊᐅᓚᑦᑎᔨ 

ᔪᓚᐃ 
13/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 12 EOP ATIPP 

ᐊᐅᓚᑦᑎᔨ 

ᔪᓚᐃ 

13/10 
ᐃᖃᓗᐃᑦ ᐊᔾᔨᒌᓐᖏᑦᑐ ᑎᒦᑦ 9 Outlook/ATIPP ATIPP 

ᐊᐅᓚᑦᑎᔨ 

ᔪᓚᐃ 

22/10 
ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 14 ATIPP/ARCS ATIPP 

ᐊᐅᓚᑦᑎᔨ 

ᓯᑎᐱᕆ 
14/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 7 ATIPP/ARCS ATIPP 

ᐊᐅᓚᑦᑎᔨ 

ᓯᑎᐱᕆ 

21/10 
ᑲᖏᖅᖠᓂᖅ ᐊᔾᔨᒌᓐᖏᑦᑐ ᐱᓕᕆᕖᑦ 14 ATIPP/ARCS ATIPP 

ᐊᐅᓚᑦᑎᔨ 

ᓯᑎᐱᕆ 
27/10 

ᐃᖃᓗᑦᑑᑦᑎᐊᖅ ᐊᔾᔨᒌᓐᖏᑦᑐ ᐱᓕᕆᕖᑦ 6 ATIPP/ARCS ATIPP 

ᐊᐅᓚᑦᑎᔨ 

ᐅᑐᐱᕆ 
13/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 12 ATIPP/ARCS ATIPP 

ᐊᐅᓚᑦᑎᔨ 

ᐅᑐᐱᕆ 
26/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 15 EOP ATIPP 

ᐊᐅᓚᑦᑎᔨ 

ᓄᕕᐱᕆ 
30/10 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 13 ATIPP/ARCS ATIPP 

ᐊᐅᓚᑦᑎᔨ 

ᑎᓯᐱᕆ 
1/10 

ᐃᖃᓗᐃᑦ ᐋᓐᓂᐊᖅᑐᓕᕆᔨᑦ 

ᑐᑭᒧᐊᕆᔨ 

1 ATIPP ATIPP 

ᐊᐅᓚᑦᑎᔨ 

ᑎᓯᐱᕆ 

2/10 
ᐃᖃᓗᐃᑦ ᐋᓐᓂᐊᖅᑐᓕᕆᔨᑦ 

ᑐᑭᒧᐊᕆᔨ 
1 ATIPP ATIPP 

ᐊᐅᓚᑦᑎᔨ 

ᔭᓐᓄᐊᕆ 
26/11 

ᐃᖃᓗᐃᑦ ᐊᕙᑎᓕᕆᔨᒃᑯᑦ 

ᑐᑭᒧᐊᕆᔨ 
1 ATIPP ATIPP 

ᐊᐅᓚᑦᑎᔨ 

ᕕᕝᕗᐊᕆ 
23/11 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 13 ATIPP/ARCS ATIPP 

ᐊᐅᓚᑦᑎᔨ 

ᕕᕝᕗᐊᕆ 
24/11 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 15 ATIPP/ARCS ATIPP 

ᐊᐅᓚᑦᑎᔨ 

ᒫᔾᔨ 
30/11 

ᐃᖃᓗᐃᑦ ᐊᔾᔨᒌᓐᖏᑦᑐ ᐱᓕᕆᕖᑦ 14 ATIPP/ARCS ATIPP 

ᐊᐅᓚᑦᑎᔨ 

ᒫᔾᔨ 
31/11 

ᐃᖃᓗᐃᑦ ᓂᕈᐊᖅᑕᐅᓯᒪᔪᓕᕆᔨᑦ 8 ATIPP/ARCS  ATIPP 

ᐊᐅᓚᑦᑎᔨ 

  ᑲᑎᓪᓗᒋᑦ ᐃᓚᐅᔪᑦ 283   

 

 

 

 
 
 
 

 

 

    
 
 
 
 


